
Ebrill 2008
At: WCEC, Ysgrifenyddion Ardal a Grŵp, Cysylltau Llwybrau Troed, Mynediad, Cefn Gwlad, Cefnogi Cerdded, a FfMLlau  

Oddi wrth: Swyddfa Cymru 

MATERION CYMRU
Yn y bwletin achlysurol hwn byddwn yn rhoi newyddion diweddaraf y Cerddwyr yng Nghymru i chi .  Cofiwch roi gwybod inni am unrhyw newyddion yr hoffech eu rhannu.  A wnewch chi ddosbarthu’r cylchlythyr i’ch cyd wirfoddolwyr, os gwelwch yn dda?
        Mynediad i’r Arfordir 
Bydd llawer ohonoch wedi clywed y newyddion da bod y Mesur Morol yn cynnwys darpariaethau ar gyfer mynediad i’r arfordir yn Lloegr; bydd hyn yn gyfuniad o lwybr a thir mynediad agored i lenwi’r bylchau gyda rhaglen 10 mlynedd wedi ei hariannu gyda Natural England yn cydweithio ag awdurdodau lleol. Mae’r dystiolaeth yn awgrymu bod angen darpariaethau tebyg yng Nghymru. Cyhoeddwyd y rhaglen i wella seilwaith yn 2006 ac erbyn hyn mae yn ei hail flwyddyn o ariannu gyda’r nod o gael llwybr arfordirol erbyn 2012. Yn 2005, nododd Cyngor Cefn Gwlad Cymru nad oedd mynediad cyhoeddus diogel i 40% o arfordir Cymru felly rydym yn rhagweld y bydd llawer o fylchau i’w llenwi.  Ydy defnyddio arian cyhoeddus ar gyfer symiau sylweddol o iawndal yn werth da am arian?  Yn Sioe Frenhinol Cymru yn 2007, dywedodd y Gweinidog Jane Davidson AC y dylai mynediad statudol “ategu” ac “ychwanegu gwerth” i’r rhaglen bresennol sy’n seiliedig ar seilwaith. Mae Llywodraeth y Cynulliad yn disgwyl cyngor gan y Cyngor Cefn Gwlad ynglŷn â hyn ac yna bydd yn ymgynghori. I gyflwyno ein hachos adeg yr ymgynghoriad bydd angen enghreifftiau o’r bylchau mae’n anodd eu llenwi – a wnewch chi anfon y rhain i’r swyddfa, os gwelwch yn dda? Mae Cerddwyr yn Ynys Môn yn gweithio gyda’r awdurdod lleol i lenwi bylchau – ond mae angen cofrestr o’r problemau hyn felly cofiwch roi manylion i ni.  Os caiff y problemau eu datrys gallwn eu tynnu oddi ar y gofrestr.   

Cyngor Cymru 12/13 Ebrill 2008.
Bydd trigain o Gerddwyr o ledled Cymru yn dod i gyfarfod blynyddol Cyngor Cymru yng Ngwesty’r Marine.  Bydd ein Prif Weithredwr newydd Tom Franklin gyda ni i arwain trafodaeth am weithgareddau’r Cerddwyr dros y ddwy flynedd nesaf, bydd dirprwyon hefyd yn trafod ein brand a chaiff cynigion ynglŷn â Thir Gofal, partneriaethau llwybrau plwyf, hamdden modur a chynlluniau amaeth-amgylchedd eu trafod.  Bydd Cerddwyr lleol yn ymuno â ni – rhowch wybod i ni os hoffech ddod fel ymwelydd dydd. 

Troeon Trên
Mae angen mwy o Droeon Trên i’w cynnwys yn y rhaglen nesaf sy’n dechrau ym mis Gorffennaf ac yn rhedeg am chwe mis. 
Anfonwch eich troeon erbyn 18 Ebrill at anwen.parker@ramblers.org.uk.  Dylai’r teithiau ddechrau a gorffen o orsaf rheilffordd a gallant fod o unrhyw hyd a graddfa.  I weld y rhaglen bresennol, ewch i www.ramblers.org.uk/wales a chlicio ar Rail Rambles. 
Gwyliau Cerdded 

Os hoffech restru eich gŵyl gerdded ar dudalen digwyddiadau cerdded gwefan y Cerddwyr, yna cysylltwch â Rosie Hayes neu e-bostiwch rosie.hayes@ramblers.org.uk.
Etholiadau Cynghorau Lleol 1 Mai 2008
Cofiwch ofyn i’ch darpar gynghorwyr am eu diddordeb a’u cefnogaeth ynglŷn â cherdded, llwybrau a mynediad.  Byddai eu cefnogaeth i fynediad i’r arfordir a’r Cynllun Gwella Hawliau Tramwy lleol yn enwedig o ddefnyddiol.
Manylion statws cofrestredig ar ddeunydd wedi’i argraffi a’i gyhoeddi
A wnewch chi sicrhau bod y geiriau hyn yn ymddangos yn glir ar bob deunydd sy’n cael i argraffu o’r newydd neu ei ailargraffu (ac e-byst a thudalennau gwe):  “Mae Cymdeithas y Cerddwyr yn gwmni cyfyngedig trwy warant cofrestredig yng Nghymru a Lloegr.  Rhif cofrestru cwmni: 4458492.  Elusen Gofrestredig yng Nghymru a Lloegr rhif: 1093577.  Swyddfa Gofrestredig:  2nd floor, Camelford House, 87-90 Albert Embankment, Llundain SE1 7TW”  

Diwygio Rheolau’r Ffordd Fawr
Cafodd Rheolau’r Ffordd Fawr eu hailgyhoeddi yn ddiweddar ac oddi ar hynny, rydym wedi derbyn ymholiadau ynglŷn â’r diffiniad o “grwpiau mawr” a’r cyngor i gadw at ochr chwith yr heol.  Yn ôl Adran 5 o’r Rheolau:  Teithiau cerdded wedi’u trefnu. Dylai grwpiau mawr o bobl sy’n cerdded gyda’i gilydd ddefnyddio palmant os oes un ar gael; os nad oes un ar gael, dylent gadw i’r chwith.  Mae Cymdeithas y Cerddwyr yn dal i gynghori grwpiau cerdded i gadw i ochr dde'r ffordd fel eu bod yn cerdded tua cherbydau sy’n dod tuag atynt, gan groesi wrth ddynesu at ochr tu fewn tro.  Mae Rheolau’r Ffordd Fawr yn sôn am orymdeithiau wedi’u trefnu neu deithiau cerdded noddedig, gyda niferoedd llawer yn uwch na theithiau cerdded y Cerddwyr.  Cewch gyngor ynglŷn â cherdded ar y ffyrdd ar ein gwefan:  www.ramblers.org.uk/info/practical/safety.html#roads.
Problemau Llwybrau Troed
Un o’r ceisiadau mwyaf cyffredin sy’n dod i swyddfa Cymru yw am gyngor am sut i fynd i’r afael â phroblemau gyda llwybrau troed ac yn enwedig y rhai sy’n ymwneud â rhwystrau a chynnal a chadw sy’n gwneud y llwybr yn anodd neu’n amhosibl ei ddefnyddio. Yn y rhan fwyaf o achosion, mae modd datrys problemau fel hyn yn gyflym ac yn hawdd gan ddefnyddio gweithdrefnau y mae darpariaeth ar eu cyfer eisoes o dan Adran 63 o Ddeddf Cefn Gwlad  a Hawliau Tramwy i orfodi awdurdodau lleol i fynd i’r afael â rhwystrau http://www.ramblers.org.uk/footpaths/problems/formalrequest.html neu, yn achos cynnal a chadw, defnyddiwch Adran 56 i orfodi awdurdodau lleol i gyflawni eu dyletswydd i gynnal eu hawliau tramwy cyhoeddus. http://www.ramblers.org.uk/footpaths/research/advicenote13.html  Mae’r dolenni uchod yn mynd â chi at nodau cyngor cynhwysfawr ar wefan y Cerddwyr. Gall unrhyw un nad yw’n dymuno bod yn rhan o’r broses roi gwybod i wirfoddolwr lleol Cerddwyr Cymru yn uniongyrchol neu drwy Swyddfa Cymru. 

Y Cerddwr/Welsh Rambler 
Rydym yn bles iawn â’r rhifyn newydd ac yn gobeithio byddwch yn ei fwynhau.  Cofiwch roi unrhyw sylwadau i ni. Mae rhai aelodau wedi derbyn dau gopi. Camgymeriad gan y dosbarthwyr oedd hyn ac maen nhw’n ymddiheuro am unrhyw anghyfleustra.  Diolch i bawb a roddodd wybod am y broblem. 

Gŵyl Gerdded y Gaeaf – ugeinmlwyddiant 
26 Rhagfyr 2008 – 4 Ionawr 2009
Eleni bydd yr ŵyl yn dathlu 20 mlynedd!  Y digwyddiad hwn, a lansiwyd i annog pobl i fynd i gerdded, yw ein prif ddigwyddiad cerdded erbyn hyn ac mae ei boblogrwydd yn cynyddu pob blwyddyn.  Er mwyn dathlu ugeinmlwyddiant yr ŵyl, hoffem i bob Grŵp gynnal o leiaf un daith yn ystod yr ŵyl eleni.  Teithiau â thema yw’r ffordd orau i hyrwyddo ein teithiau i’r cyhoedd: maen nhw’n ddiddorol, yn denu pobl ac mae’r cyfryngau’n hoffi rhoi sylw iddyn nhw.  Yn ogystal â’r wybodaeth sylfaenol, ceisiwch ddisgrifio eich taith mewn ffordd mor apelgar â phosibl!  Cysylltwch â Mariusz Wilczynski i gael rhagor o wybodaeth.
Cyfeiriadau e-bost staff newydd
Yn sgil gosod gweinydd newydd, mae cyfeiriadau e-bost staff wedi newid.  Erbyn hyn, y cyfeiriad e-bost safonol yw enw llawn yr aelod staff gydag atalnod llawn rhwng yr enw cyntaf a’r cyfenw.  Er enw, bydd cyfeiriad e-bost Richard Jones yn newid o richardj@ramblers.org.uk i richard.jones@ramblers.org.uk.  Bydd yr hen gyfeiriadau a’r cyfeiriadau newydd yn gweithio gyda’i gilydd am gyfnod, ond argymhellir defnyddio’r cyfeiriadau newydd o hyn allan.
Ymlaen a’r Gwaith 
Adeg ysgrifennu hwn rydym yn gwybod bod naw awdurdod nawr wedi mabwysiadu eu Cynllun Gwella Hawliau Tramwy yn ffurfiol. 

Mae wyth awdurdod ar ben hynny wedi gorffen ymgynghori ynghylch eu Cynllun Gwella Hawliau Tramwy Drafft ond nid ydynt hyd yma, hyd y gwyddom ni, wedi mabwysiadu eu Cynllun. 

	Awdurdodau sydd wedi mabwysiadu eu CGHT 

	Awdurdod 
	Dyddiad Mabwysiadu 

	Awdurdod Parc Cenedlaethol Bannau Brycheiniog 
	26ain Mehefin 2007 

	Cyngor Bwrdeistref Sirol Rhondda Cynon Taf 
	3ydd Gorffennaf 2007 

	Cyngor Bwrdeistref Sirol Merthyr Tudful 
	25ain Gorffennaf 2007 

	Cyngor Sir Fynwy 
	3ydd Hydref 2007 

	Cyngor Sir Bro Morgannwg 
	3ydd Hydref 2007 

	Cyngor Bwrdeistref Sirol Caerffili 
	8fed Hydref 2007 

	Cyngor Sir Powys 
	25ain Hydref 2007 

	Dinas a Sir Abertawe 
	25ain Hydref 2007 

	Wrecsam 
	Tachwedd 2007 

	Awdurdodau sydd wedi gorffen ymgynghori 

	Awdurdod 
	Dyddiadau Ymgynghori (dyddiad gorffen) 

	Cyngor Sir Ynys Môn 
	3 Awst 2007 

	Cyngor Gwynedd 
	10 Awst 2007 

	Cyngor Bwrdeistref Sirol Blaenau Gwent 
	13 Awst 2007 

	Cyngor Caerdydd 
	11 Medi 2007 

	Sir Benfro (Y Cyngor Sir ac Awdurdod y Parc Cenedlaethol) 
	27 Medi 2007 

	Cyngor Sir Gaerfyrddin 
	12 Hydref 2007 

	Cyngor Bwrdeistref Sirol Torfaen 
	19 Chwefror 2008 

	Cyngor Bwrdeistref Sirol Casnewydd 
	7 Mawrth 2008 


Rydym yn gwybod bod dau awdurdod yn ymgynghori ar hyn o bryd ynghylch eu Cynllun Gwella Hawliau Tramwy Drafft. 

	Ymgynghori Cyfredol 

	Awdurdod 
	Dyddiadau Ymgynghori (dyddiad gorffen) 

	Cyngor Bwrdeistref Sirol Conwy 
	30 Mai 2008 

	Cyngor Bwrdeistref Sirol Nedd Aberafan
	26 Mehefin 2008


Hyd yma, nid yw’r pum awdurdod canlynol wedi ymgynghori ynghylch eu Cynllun Gwella Hawliau Tramwy Drafft ac felly bydd cyfle eto, yn ystod cyfnod ymgynghori o 12 wythnos, i gyfrannu i’r Cynllun Gwella Hawliau Tramwy yn yr awdurdodau canlynol:

	Ymgynghori yn y dyfodol 

	Awdurdod 
	Dyddiad Ymgynghori (dyddiad dechrau) 

	Cyngor Bwrdeistref Sirol Pen-y-bont ar Ogwr 
	Anhysbys 

	Cyngor Sir Ceredigion 
	Anhysbys 

	Cyngor Sir Ddinbych 
	Mehefin/Gorffennaf 2008 

	Cyngor Sir Y Fflint 
	Anhysbys 


Dylai copïau o Gynllun Gwella Hawliau Tramwy Drafft a therfynol fod ar gael i’w harchwilio yn rhad ac am ddim pob amser rhesymol ym mhrif swyddfeydd cynghorau a dylid eu rhoi i bawb sy’n gofyn am gopi, un ai’n rhad ac am ddim neu am bris rhesymol y mae’r awdurdod yn ei benderfynu. 

Am wybodaeth hollol ddiweddar ynglŷn â phryd y mae awdurdodau lleol yn ymgynghori ynghylch eu cynlluniau neu am gopi o’r Cynllun Gwella Hawliau Tramwy terfynol cysylltwch ag adran hawliau tramwy’r awdurdod lleol. 

